
Bože słowo za na

Bojosć teho Knjeza je spočatk mudrosće
Ps. 111,10

Pokutny dźeń njeje swjaty 
dźeń kažhody, jutry aboswjat- 
ki, kiž so załožuja na skutki 
Boha nam čłowjekam k spomo- 
ženju. T am je  so wot Boha sem 
nĕšto stało nam čłowjekam k 
w um oženju. Na pokutnym  
dnju pak ma so nĕšto stać wot 
nassem. Najprjedy chcepokut- 
ny dźeń, zo cyle sprawnje wi- 
dźimy, hdźe stejimy, a zo po- 
tom po cyle wĕsće nuznym za- 
wroće wĕmy, hdźe pońdźemy. 
Při tym borze pytnjemy, hdyž 
sosprawnjepřepruwujem y, zo 
dyrbimy so nĕkak přemĕnić. 
Za nas, kiž dźensa pod Božim 
słowom stejimy, je  pokutny 
dźeń znutřkowne přewobro- 
ćenje, znutřkowne zawroćenje. 
My pak sebi ničo wažnišo nje- 
přejemy hač to jene, zo bychu 
čłowjekojo we wotcnym kraju 
w nawječornym kaž w narań- 
šim, w cyrkwi a zwonka cyrk- 
wje, w rozkorje a w nuzy, haj 
zo bychu čłowjekojo, kiž su 
přeco zaso nawuknyć dyrbjełi, 
na druhich a nowych posłu- 
chać, kižsutak zakład žiwjenja 
zhubili, haj, zo bychu tola tući 
wĕrny a kruty zakład namakali. 
Njeprosymy pak tež wo ničo 
nutrnišo hač wo to, zo by so 
tola cyły swĕt, kiž nałožuje pře- 
co zaso bjezwobhladniwje je- 
nož namoc a zaso namoc, raz 
dopomnił a namołwjace słowo 
dźensnišeho dnjasłyšał. Nam, 
našemu ludej, cyłemu swĕtej 
bu dźensa w chutnej hodźinje 
prajene: „Bojosć teho Knjeza 
je  spočatk mudrosće."

Wobkedźbujemy toła spraw- 
nje, hdźe stejimy, hdźe cyły 
swĕtsteji! Mĕnimy tolawšitcy, 
zo smy jara mudri a wustojni. 
Haj, na swĕće so mudrosć jara 
wysoko waži. Čłowjek da sebi 
nĕštožkuli lubić a prajić, bjez- 
toho zo so rozhori. Hdyž pak 
nĕchto na mudrosći druheho 
dwĕłuje, roznjemdri so čło- 
wjek. Hłupy njechanichtobyć.

Kak pak bu čłowjek mudry? 
Mudrosć je  wšak přinarodźena 
wĕc. W šuli hodźi so mudrosć 
spĕchować. Najbole pak přibĕ- 
ra mudrosć w žiwjenju a přez 
nazhonjenjažiwjenja. Žiwjenja 
m udrosć je  bohatstw o, wo 
kotrež so koždy nĕkak procuje. 
Ale kak m ĕni to la Pawoł? 
„Hdyž su so za mudrych mĕłi, 
su błazni sčin jeni.“ „Mudri 
błazni" su wšitcy, kiž slepi spo- 
čatk mudrosće wobeńdu, kiž 
maja hłowny dypk mudrosće 
za podłansku wĕc, kiž jadro 
mudrosće zaćisnu, kiž potaj- 
kim spoznać njechaja, zo Boh 
je a zo maja so Boha bojeć.

Hdźe stejimy? Smy znaj- 
mjeńša bohabojazni, to rĕka 
pobožni? Ałe to hišće njedosa- 
ha. Bojosć teho Knjeza žada 
wjace. Wĕzo, njetrjebamy na- 
stroženi před Bohom jako tym 
strašnym Bohom ćĕkać. Nĕ, so 
Boha bojeć rĕka, přeco z tym 
ličić, zo mamy jonu před Boži 
sudny stoł stupić. So Boha bojeć 
rĕka, porjadnje so za Božej wo- 
lu prašeć a so procować, ju  
spjelnić. Hdźe stejimy? Njej- 
smy tola jara winowaći, dokelž 
samowolni swoje puće pytamy, 
dokelž wotcny dom wopušćuje- 
my am ĕnim y, wswĕćejerjenje 
potom, hdyž na Božu wolu a 
jeho přiručenja kedźbować nje- 
trjebamy, hdyž wjacedźĕći być 
njetrjebam y, kiž maja posłu- 
chać. Njejsmy jara winowaći, 
dokełž přećiwo Božim wjedźe- 
njam a dopušćenjam wustupu- 
jem y, kiž su nam njepřihćdne 
a njezapłanowane. Hdźe steji 
swĕt? Njemĕni swĕt, zo je  bo- 
josć teho Knjeza wulka hłu- 
posć, wot kotrejež ma so čłow- 
stwo přez wujasnjenja wuswo- 
bodźić. Nima swĕt tajkich, kiž 
so Boha boja, za zezadkarskich, 
za z błudom zajatych a za nje- 
wĕdomych? A tola so swĕt ža- 
łostnje zaliči, hdyž to hłowne 
wšeje m udrosće zasłepjeny

wobeńdźe, zo mamy mjenujcy 
so Boha bojeć.

Mamy wšu přičinu k prawej 
pokuće, k znutřkownemu za- 
wroćenju, nas dla a swĕta dla. 
Hdźe stejimy, to smy sebi tola 
nĕkak přemyslili. Nĕtko pak: 
„Hdźepońdźemy?“ „Bojosćte- 
ho Knjeza je  spočatk mudro- 
sće.“ Z tym nam aka hłuposć 
konc. Hłuposć, Boha zabyć, a 
bojosć, Boha wopušćić, nas do- 
wjedźe k najhoršem u koncej, 
kiž možemy sej mysłić. Posłu- 
chamy pak na hłos Chrysta: 
„Čińće pokutu a wĕrće ewange- 
lijej“, potom namaka hłuposć 
tola z časom dobry konc. Wot- 
wobroćće so wot zdałenosće 
Boha, kotruž sće samowolni 
pytałi, a zakorjeńće so ze swojej 
dowĕru w ewangełiju! To je 
naš puć. Ewangelij njeje žana 
wučba, ewangelij je  wulki Boži 
skutk, zo je  Boh swoj wułki 
wopor za nas přijał, zo žaneho 
zaćisnyć njecha, kiž w Božej 
hnadźe w Chrystusu jenički 
trošt pyta za žiwjenje a wu- 
mrĕće. To je  so raz stało. A to 
so přeco zaso stawa, hdźež je- 
dyn abo tež cyły lud za křižom 
přima a jon dźerži jako jeničku, 
aletežjakow ĕstunadźiju. Wo- 
stajmy křiž wosrjedź stejo, po- 
tom je nam Boh Chrysta dla 
mĕr a wjesołosć, trćšt a zesyl- 
njenje, zmužitosć a.žiwjenje!

H dźe p ońdźem y? P řez  
znutřkowny přewrot doprĕd- 
ka, horje, k Njemu. Přez poku- 
tu  k hnadźe!

Bojosć teho Knjeza wostanje 
mudrosćespočatk! Wirth

na, je taflu rowneho pomnika 
za swoju přichodnu mać podla 
pomnika za swojeho mandźel- 
skeho sta jiła

W Trjebinje na kĕrchowje 
steji hišće jenički rowny pom- 
nikzeserbskim napismom. Dźe 
worow Hanza Janda,narodźe- 
neho 14. nowembra 1924, 
zemrĕteho 27. oktobra 1933. 
Na zadnjej stronje pomnika je 
zadypane hrono

Foto: E. Bigonowa

Naše nowiny a časopisy 
před 100 iĕtami

Z Čorneho Chołmca. Won- 
dano dyrbješe spĕšny ćah, ko- 
tryžpřipołdnju w 3/4 12hodźin 
do Wojerec přijĕdźe, před tu- 
domnišim zastanišćom zastać, 
dokełž bĕ znamjo „zastać! “ wo- 
znamjace, wutyknjene. Nje- 
wĕdźo, što ma to rĕkać, na lo- 
komotiwje wospjet zahwizda- 
chu. Dokelž njedźiwajcy toho 
wšo zmĕrom wosta a nichto z 
w oth ladow arjow eje  chĕžk i 
njestupi, posłachu z ćaha je- 
dnoho muža, zo by hladał, hač 
su wothladar a jeho łudźo nahle 
wumrĕli abo hač su jich zabili. 
Na zbožo su so njetrjebawši 
bojeli, přetož wothladar a jeho 
dźĕłaćer jenož w słodkim spa- 
nju łežeštaj. Wotućenje je  za 
njej u pječa chčtro njelube było, 
wosebje dokelž so z ćahom di- 
rektor žełeznicy sobu wjezeše, 
kotryž je  pječa při tej składno- 
sći swoj kłobuk zhubił. Ćah ze 
zapozdźenjom do Wojerec při- 
jĕdźe. SN, 17. now, 1894

Štož chce swjaty 

Mĕrćin być...
„Dźensa“, tak započa knjeni 

Pawlowa hodźinu nabožiny, 
„chcemy rĕčeć woswjatym Mĕr- 
ćinje. Što wĕ, što je won činił? 
Tobiaso, ty snadź?"

Tobias njetrjebaše dołho pře- 
myslować: „To bĕ tajki knjez, 
ton je po kraju jĕchał. Tam je 
won prošerja zetkał, a tomu bĕ 
jara zyma. Tak je ton swjaty 
Mĕrćin swoj kabat wzał, jon srje- 
dźa roztorhał a prošerjej połojcu 
wotedał.“

„To pak njebĕ mudrje", za- 
woła Michał.

„A čehodla nic, Michałe? To 
dyrbiš nam rozjasnić", napomi- 
naše knjeni Pawlowa.

„Nohaj“,Michałmĕnješe, „to 
je tola jasnje: Koždy mĕješe po- 
tom jenož hišće jedyn rukaw, a 
potom bĕ wobĕmaj zyma, swja- 
temu Mĕrćinej a prošerjej.44

„Tak pak to njebĕ“, wotmoł- 
wi knjeni Pawlowa. „W daw- 
nym času mjenujcy, hdyź je so 
tuton podawk stał, kabaty žane 
rukawy njemĕjachu. Kabatybĕ- 
chu jenož wulki kruch płata, a 
ton možeše so roztřihać. Ja bych

chcyła, zo bychmy tež tak činili, 
kaž swjaty Mĕrćin.“

Dźĕći wustrožane na knjeni 
Pawlowu hladachu. „Ow, to pak 
by naša mać swariła“, Michał 
zawoła.

Knjeni Pawlowa so smĕješe: 
„Njemĕnju tola, zo dyrbiće swoje 
kabaty roztřihać. Stawizna wo 
swjatym Mĕrćinje nam tola jenož 
praji, zo dyrbimy chudym nĕšto 
wotedać."

Wona powĕdaše wo Rumun- 
skej a kak chudźi tam ludźo su. 
„Awto z našeje wosady tam po- 
jĕdže. Njebychmy mohłi nĕšto 
sobu dać?“

Za to bĕchu wšitcy. Koždy 
mĕješe nĕšto, štož chcyše sobu 
dać: hrajki, drasty, zešiwki, pi- 
saki, šokoladu ...

Přichodny tydźeń wotjĕdźe 
awto połne nakładowane z pak- 
ćikami. Knjeni Pawłowa so wje- 
seleše: „Telko swjatych Mĕrći- 
now mam w nabožinje!“

„A ja sym samo baseń na to 
pisał“, rjekny Tobias a hnydom 
ju přednjese:

„Štož chce swjaty Mĕrćin być, 
dyrbi nĕšto rozdarić, 
hrajki, drasty, pjenjezy 
chudym ludźom na swĕće.“ 

T.M.

Što je tebi 
za přećelstwo wažne?
Jakubej (7) z Budyšina su za 

dobre přećelstwo sćĕhowace 
kajkosće wažne:
•  mjezsobna dowĕra
•  přećelny być
•  mjezsobne wodaće
•  pomocliwy być
•  zhromadnje dźĕlić.

Myslu sej, zo je Jakub derje 
přemyslował a prawe kajkosće 
wupytał, kiž dobre přećelstwo 
wučinja. (G.G.)

Jan AwgustZoba 
29.10.1869- 7.1.1911

Spominan je na swojeho dźĕda

Znał swojeho dźĕda njejsym. 
Powĕdał je naš nan, serbski wu- 
čer Mĕrćin Zoba (24.01.1901 - 
3.5.1987) hdys a hdys wo nim. 
W pomjatku mam tohorunja tři 
fotografije, na kotrychž je naš 
dźĕd zwobraznjeny a kotrež jeho 
wosobinu, može być, najlĕpje 
charakterizuja.

Prĕnja, kotruž pomnju, je 
snano ta najrjeńša. Na njej wi- 
dźimy nimo dźĕda našu wowku

a mojej ćeće Leńku a Hilžu w 
dźĕćacej starobje. Žonske su 
zdrasćene w serbskej drasće 
ewangelskich SerbowkowBuke- 
čanskeje wosady. Dźĕd za nimi 
steji w jednorej drasće, možno, 
zo je serbski ratar na spočatku 
tutoho lĕtstotka tajki zdrasćeny 
był.

Přichodna fotografija pokazu- 
je dźĕda w ćĕmnym wobleku, 
wosobneho zdrasćeneho, zapo- 
słanca w Drježdźanach.

Wuchowana bu dalša fotogra- 
fija, a to wo zakončenju wobno- 
wjenja wĕže Bukečanskeje cyrk- 
wje wlĕće 1901. M jezdruhimje

tam na wobrazu widźeć naš dźĕd
- w Serbach wažena wosobina.

W januarskim čisle „Pomhaj
Boh“ lĕta 1986 je naš nan podał 
pod napismom „Spominanje na 
wĕdomnych a zasłužbnych Ser- 
bow Bukečanskeje wosady" naj- 
wažniše fakty ze žiwjenja našeho 
„Čornjowskehodźĕda“. Dalokož 
wĕm, možu to tam napisane troš- 
ku rozšĕrić.

Z cyrkwinskich knihow je mi 
znate, zo Zobic swojba, prjedy 
hač je so dźĕd 1869 narodźił, hi- 
žo dołho we Kołazy sydleše. Ro- 
dny dom je dźensa hišće jako 
Awgusta Boellingec burski sta- 
tok znaty. Zobic mjeno so z Ko- 
łazy zhubi, dokelž je dźĕdowa 
sotra doma herbstwo nastupiła.

Wotrostł je dźĕd na burskim 
statoku we w tehdomnišim času
- što može sebi to dźensa hišće 
předstajić - dospołnje serbskej 
Kołazy a z tym nawuknył powo- 
łanje ratarja.

Z toho wurosćena zwjazanosć 
k serbskemu burstwu zwurazni 
sćĕhowaca sada (z nastawka 
našeho nana),

Cituju PB 1/86: „Moj nan, 
młody bur, bujakozaposłancdo 
sakskeho sejma woleny. Tam je 
za serbske burske zajimy mužnje 
wustupował ...“

Njewšĕdnje tehdy za wjes- 
neho burskeho holca, zo wopyta 
gymnazij. Zawĕsćebĕšetute wu- 
kubłowanje jem u we swojim 
procowanju za serbstwo a serb- 
ske burstwo spomožne.

„Ženił je so do Čornjowa na 
Wićazec-Wroblec kubło.“ (PB 
1/86) Čornjow bu z mjenom dźč- 
da w zjawnosći bole znaty hač 
Kołaza, jeho rodna wjes.

Swojim sydom dźĕćom bĕše, 
dalokož mi znate, kruty kubłar. 
Možu sebi předstajić, zo hladajo 
na jeho dźĕło jako zaposłanc a 
na procowanje za serbske nale- 
žnosće swojba a ratarstwo dyr- 
bještej často bjez njeho wuńć.

Za serbstwo so jara horješe. 
Přeprosy Jakuba Barta-Ćišin- 
skeho na serbske zarjadowanje 
do Bukec, štož tehdom mjez 
ewangelskimi Serbami bjez kri- 
tiki njebĕše („Što ton Zoba tu z 
tym podjanskim popom chce 
...“, načasny citat, wuprajeny 
tehdom wot jednoho Bukečana, 
mi dźensa njerozumne.) Jako 
Ćišinskeho přeprosy, pisaše 
jemu „... zo su Serbja wokoło 
Bukec trochu liwcy

Zdasomi, zomĕješeze wšĕch 
dźĕći k najstaršej dźowce naj- 
bliše poćahi. Wĕm, zosmĕdźeše 
wona dźĕda husto přewodźeć na 
serbskezarjadowanja. Jej pisajo, 
jako bĕše na wukubłanju w Bu-

dyšinje, wobžarowaše won w 
hnujacych słowach (wĕzo serb- 
sce), zo bĕ wona jemu nĕmski 
list pisała.

Njelutowaše tež ze zjawnymi 
kritiskimi słowami, zo njebĕ 
tehdom młody Bukečanski farar 
Mjerwa, pozdźišo prĕni serbski 
superintendent, namakał serb- 
sku holcu jako mandźelsku.

Naš dźĕd ma jako procowar 
za naležnosće Serbow krute mĕ- 
stno w stawiznach serbskeho hi- 
banjanaspočatkulĕtstotka.Do- 
pokaz za to mi bĕše, jako moj 
wučer stawiznow, Achim Bran- 
kačk,napisamjeno našeho dźĕda 
w jednym rjedźe z druhimi pro- 
cowarjemi-załožerjemi Domo- 
winy na taflu.

Skončić chcu, kaž moj nan 
rozprawješe (PB 1/86): „Awgust 
Zoba młody zemrĕ (7.1.1911). 
Přezahe za swojbu ze sydom dźĕ- 
ćimi a za přećelow z cyłeje Hor- 
njeje Łužicy.“

Moje zaćišće a nalady 
k jubilejej:

375 lĕt cyrkej swj. 
Michała w Budyšinje

Přeprošenje k jubilejejpřiń- 
dźewnalĕću. 375 lĕt? Wĕdźach, 
zo je cyrkej starša, z předrefor- 
maciskeho časa. Haj, rĕkaše, 
wosada budźe 375 lĕt. Ach tak. 
Nimo toho, myslach sej jako fa- 
rar wobeju partnerskeju wosa- 
dow Berka a Elvershausen (pola 
Gottingena/DelnjaSakska), mo-

že mi kožda składnosć prawa 
być, zo bych zaso raz přećelow 
pola swj. Michała wopytał.

Z dwĕmaj awtomaj wotjĕ- 
dźechmy pjatk, 9. septembra: 
Jĕzbatraješesydom resp. wosom 
hodźin za 380 km ! Wjełe woko- 
łopućow, wjeletwarnišćow, wje- 
łe zatykanych drohow. Mjerzace 
to za pućowacych, rjenje za kraj 
-  rĕka dźĕ, tu so wjele twari, po- 
rjedźa, wobnowja, modernizuje. 
Dźĕło za mnohich ... bohužeł 
nic za wšitkich. Wječor dołhe 
rozmołwy - a sobotu rjany wulĕt 
hromadźe z hosćićelemi do Bło- 
tow. Dešćik při jĕzbje po grob- 
lach njemyleše dobru naladu. A 
potom: jubilejny dźeń!

W lO.OOhodź. kemše. Cyrkej 
je połna. Swjatočne zaćehnjenje. 
Zwony zwonja, na byrgłach so 
hraje. Raz widźeć, što přińdźe. 
Třo starši duchowni agĕruja we 
wołtarnišću (myslach sej, zo wo- 
sada jubilej woswjeći): krajny 
biskop Vołker Krefi (jeho znaju 
hišće jako Budyskeho superin- 
tendenta), fararDuntsch (načoł- 
nik fary swj. Michała) a moj 
přećel Siegfried Ałbert (serbski 
superintendent a farar při swj. 
Michale). Liturgija skutkuje na 
mnje jara kruta, nimale zastar- 
ska: samo modlitwy - z prasta- 
rymi formulacijemi spĕwane - 
hdy sym to naposledk dožiwił? 
Postrowjenje na spočatku -  po- 
prawom agendarisce njepřed- 
widźane -  naspomni powšitkow- 
nje tež „hosći z bliska a daloka“. 
Smy my jako ći „zda!oka“ mĕ- 
njeni?

Siegfried smĕ dwĕ čitani dźer- 
žeć. Hewakničo. Přitym přińdźe 
mi do myslow, zo je won jubi- 
lejny datum wusłĕdźił, zo je won 
prajił, ton mĕłi swjećić, a zo je 
won partnerskej wosadźe pře- 
prosył. Ničowotymnjejesłyšeć.

Nĕtk pak Volker KreB z prĕ- 
dowanjom! Sym wćipny. Naspo- 
čatku „zwonka připowĕdanja“ 
wosobinske přispomnjenje wo 
času jako superintendent w Bu- 
dyšinje, „na kotryž moja žona a 
jasorady dopominataj“. Rjenje! 
Potom prĕdowanske hrono a wu- 
łožowanje: Jedyn njech njese 
druheho wobćežnosć, tak wy 
Chrystusowy zakoń dopjelniće 
(Gal. 6,2). Doraz won kładźe 
na: my smy pod druhim zako- 
njom nastupili kaž swĕt. Žiwje- 
nje z wĕry ... w duchu Jezusa 
Chrystusa ... duchej wotpo- 
wĕdne žiwjenje. Teologiscefun- 
dowane, zajimawje formulo- 
wane. A: „Njech křesćenjo we 
wšĕch stronach (słyšu jenož ja 
lochke naraženje na C při CDU ?) 
přez stronske hranicy won při

njesenju wobćežnosćow sobu 
skutkuja!“ Rjenje by było, su 
moje mysle.

Skončnje wozjewjenja z farar- 
jom Duntschom. Zwučene po- 
wĕsće: Kolekta: za wosadu (bych 
doma tež tak činił). A: „Přizamk- 
nj e so hra Młodej e wosady. “ Kaj - 
ka hra? so prašam. Nimam zda- 
ća. Tež žane wujasnjenje. Potom 
pak tola: nadobo młody hłos, 
žona. Z wjele elanom, samo z 
radosću wujasni wona dalši pro- 
gram swjedźenja. Jasne, krotke 
sady. Wšitcy rozumja. Škrička 
nadźije za cyłe zarjadowanje (a 
wĕsće tež za wosadu) tuta nowa 
kantorka z mjenom B. Neu- 
mann, zwĕsćuja.

Skončnježohnowanje, byrgle. 
Konc. Mnozy tłoča so k wucho- 
dej. Biskop rozžohnuje so z ruku. 
Won dyrbi hnydom wotjĕć ... 
Nĕkotři wostanu. Sćĕhuje připo- 
wĕdźena hra młodźinskeje sku- 
piny. Wĕsta rĕčana moteta wo 
„zhubjenym synje“. Tekst so 
wobknježi. Pohiby su zlutniwe. 
Přeswĕdčacy koncept předsta- 
jenja. Nĕkotři nječinja to prĕni 
kroć. K wobsahej schadźeja mi 
prašenja. Wotwobroćenje wot 
Bohasonjetematizuje, mĕstoto- 
ho wuzbĕhuja so strachi wulko- 
mĕsta. Maš začuće, hdy by syn 
jenož na wsy wostał, by wšitko 
derje šło. Wjes abo małomĕsto 
njejstej pak principielnje hina- 
šej: Tež wonej trjebatej přiwo- 
broćenje k Bohu. Při slĕdowacej 
rozmołwje z hrajerjemi a wje- 
dnicu skupiny na to nawjazuju. 
Wumčnimy sej adresy. Snano 
možeja so młodostni z našeju 
wosadow a wot swj. Michała při- 
chodne lĕto w Hamburgu na 
cyrkwinskim dnjuzetkać! Tuton 
termin Budyscy (hišće) njezna- 
jachu: 14. do 18. junija 1995.

Nĕtk pak spĕšnje raz won. 
Mjez faru a cyrkwju předawaja 
kołbaski, napoje, kofej atykanc. 
Wšo je derje organizowane, bjez 
problemow je tež posłužba. Wo 
to postaraja so tři firmy.

Mnozy bjesaduja. Ach, wy sće 
težtu. Rjenje. Njechamy potym 
... Rozmołwy, zetkanja, wumĕ- 
njenja. Dobra nalada. Nic roz- 
wolna abo zahorjena, to nic. Ale 
čłowjeska, zwjazowaca, jednorje 
łuba.

Nĕtk pak zaso do cyrkwje. 
Hač do jednej, hdyž -  kaž wo- 
zjewjene -  swjedźenska narĕč 
wo stawiznach wosady so započ- 
nje, je „zjawnespĕwanje. Wjeso- 
ła kantorka pohnuwa přitom- 
nych do sobuspĕwanja. To je 
wjesele, wulkotnje!

Potom stawizniski přednošk. 
Siegfried Albert da zawod. Ja

dyrbju přitomnych postrowić. 
Toradlubječinju. Přednjesune- 
kotre zaćišće. Přeju wosadźe 
wjele zboža a žohnowanja k 
jubilejej.

Nĕtk knjez dr. Mirtschin. 
Wjele lisćinow a dokumentow je 
won wuhodnoćił. Cyrkej bĕ hižo 
dołho natwarjena: dźakna cyr- 
kej; jonuzalĕtokemše. Skončnje 
załoženje wosady - na pohonjo- 
wanje mĕšćanskeje rady - w 1. 
1619: Wosada a cyrkej jenož za 
ewangelskich Serbow, kotřiž 
dyrbjachu do serbskeje katol- 
skeje cyrkwje abo do nĕmskeje 
ewangelskeje cyrkwje chodźić. 
Skončnje wjesołe poselstwo w 
maćeršćinje a swojsku ewangel- 
sku wosadu: swj. Michała w Bu- 
dyšinje. Dźens je waha trochu 
přestorčena, abo? (Wo tym so 
njerĕči.) Jara dobra bĕše ideja, 
přednošk wjacekroć z cyrkwin-

20.2.1886 rozprawjeja Serb- 
ske Nowiny wo zhromadźiznje 
Choćebuskeje serbskeje wosady 
pod wyšim fararjom Bronišom. 
Hosć na schadźowanju bĕ du- 
chowny Schlumbach z Texasa, 
kotryž pječa w swojej wosadźe 
jendźelsce, nĕmsce a tež serbsce 
prĕduje, dokelž ma tojšto serb- 
skich wosadnych na starosći. 
Dokelž so mjeno wosady njepo- 
da, je ćežko posudźować, hač 
mohła powĕsć wĕrna być.

W nastawku wo smjerći Drje- 
now skeho w učerja Bĕgarja 
spom ni Bram borski Casnik 
9.10.1913 tež na jeho synow, 
wot korychž su třo fararjo, dwaj 
w domiznje, třeći w Americe. 
Wo ameriskim fararju Bĕgarju 
so bohužel dokładniše powĕsće 
njepodawaja. Jeho bratraj pak 
staj so wobaj w swojim zastojn- 
stwje a w Maśicy Serbskej za 
Delnich Serbow procowałoj.

Na dalšeho delnjoserbskeho 
fararja w USA nas skončnje po- 
kaza Mato Kosyk. Won bĕ swoje 
wupućowanje lĕta 1883 derje z 
tym přihotował, zo je nawjazał 
zwiski z fararjom w New 
Yorku, kiž pochadźeše z wjeski 
blisko Smogorjowa. Mjeno tu- 
teho duchowneho wosta dotal 
njewuslĕdźene, tež Frido Mĕtšk 
w swojej biografiji „Mato Ko- 
syk“ je njemože podać. Dokelž 
je  praw dźepodobnje wony 
N ew yorkski fa ra r K osykej 
doporučił studij na Missouriskim 
seminarje wSpringfield, Illinois,

skohudźbnymi přinoškami pře- 
torhnyć.

Potom hnydom kofejpiće w 
Siegfriedowym bydlenju, nĕko- 
tři z nas dyrbja domoj wotjĕć. 
Nadźijomnje nic zaso wosom 
hodźin. Dobrujĕzbu!

„Zbytk“ wostanje hišće do 
pondźele ranja. Na dundanju po 
mĕsće přeswĕdčimy so wo ho- 
berskim twarskim postupu. Zdo- 
bom so wujasni, kelko ma so hi- 
šće činić. Skončnje hišće zhro- 
madna wječer w serbskim ho- 
sćencu - hdźe da hewak? -  a 
pondźelu rano domoj: jenož šĕsć 
hodźinow.

Wutrobny dźak, zo možach- 
my so na wašim swjedźenju wob- 
dźĕlić. Nadźijamy so na zaso- 
widźenje přichodne lĕto pola nas. 
Boh žohnuj was!

Wolf-Dieter Haardt, farar

smĕmy za to mĕć, zo steješe w 
słužbje Missouri synody.

Zjimanje
Překwapjaca je wulka ličba 

serbskich ewangelskich ducho- 
wnych w USA. Prawdźepodo- 
bnje naš přehlad ani dospołny 
njeje. Wuwostajili su so tež 
fararjo -  a jich ličba wučinja 
wjacoredźesatki -, kižjakodźĕći 
abo dalši potomnicy serbskich 
wupućowarjow so stachu z du- 
chownymi, kotřiź pak hižo serb- 
šćinu při dźĕle njenałožowachu.

Nadpadne je, zo su wšitcy hač 
na jedne wuwzaće hakle w Ame- 
rice teologiju studowali. Jan Ki- 
lian bĕ jenički Serb, kiž je jako 
duchowny wupućował do USA. 
Wšitcy tamni woteńdźechu z Łu- 
žicy bjez wyšeho kubłanja. 
Čehodla?

Bčchu to młodźi nadarjeni 
Serbja, kiž čujachu so powołani 
do duchowneho skutkowanja. 
Dokelž zwjetša z jednorych serb- 
skich wjesnych swojbow pocha- 
dźachu, njemožachu wopytać 
gymnazij a studować na uniwer- 
siće. Wjele lĕt trajace kubłanje 
prosće njemožachu zapłaćić. Z 
tym njemĕjachu žanu možnosć, 
so pozbĕhnyć z niskeho social- 
neho stawa do lĕpšich wobstej- 
nosćow. Nĕmska źanu powo- 
łansku perspektiwu njeskićeše 
-  ale Amerika bĕ kraj bjezkonč- 
nych možnosćow.

Jeničce za morjom mćžachu 
sej tući młodźi Serbja swoj po-

Trudla Malinkowa

Serbscy ewangelscy fararjo w USA
(pokročowanje)

wołanski son spjelnić. Studij 
teologije w USA bĕ chwatny a 
krotki a nježadaše sej ani wot- 
zamknjene gymnazialne wuku- 
błanje. Prawdźepodobnje stu- 
denća tež za njon płaćić njetrje- 
bachu. Štožbĕtrochunadarjeny, 
možeše potajkim hižo za krotki 
čas być hotowy wosadny farar.

Z tym pak bĕ ameriskim serb- 
skim fararjam tež nawrot do 
Łužicy njemožny. Zwjeršneteo- 
łogiske kubłanje w USA so nje- 
mćžeše runać z dołholĕtnym 
nĕmskim uniwersitnym studi- 
jom a so tuž wot nĕmskich cyrk- 
wjownjepřipoznawaše. By-łi što 
so chcył nawroćić, by dyrbjał 
swoje ameriske farske mĕstno 
zamĕnić z kajkimžkuli wšĕdnym 
dźĕłom w Nĕmskej. Što pak 
chcyše tajki sociałny spad na so 
wzać? Ani Mato Kosyk při wšej 
lubosći za Serbow njebĕ k tomu 
zwolniwy.

Swojeje chudoby dła woteri- 
dźechu młodźi Serbja do USA, 
zo mohli być z fararjemi -  w 
samsnym času, hdyž bĕ we Łu- 
žicy hižo wulki njedostatk na 
serbskich duchownych. Mnohe 
serbske fary dyrbjachu so z 
Nĕmcami wobsadźić, a wosadni, 
kiž zdźĕla ani nĕmčinu tak da- 
lokonjewobknježichu, zomohłi 
prĕdowanje sćĕhować, pod tym 
ćerpjachu.

Zo by so tuta nuza přewinyła, 
załoži so 18 80 T owarstwo pomo- 
cy za studowacych Serbow, kiž 
wukubłanje chudych Serbow 
pjenježnje podpĕrowaše. Ałe 
wone so přepozdźe załoži a mĕ- 
ješe přesnadne mocy, hač zo 
mohło bĕdny staw zasadnje 
polĕpšić. Dale a wjac serbskich 
wosadow dyrbješe so z nĕmskimi 
fararjemi spokojić. Za mały 
serbski lud bĕ wulka škoda, zo 
je telko nadarjenych Serbow so- 
ciałneho postupa dla wotešło do 
cuzby, mĕsto zo bychu swoje 
mocy wĕnowali potrĕbnej domi- 
znje.

Pomhaj Boh, časopis ewan- 
gelskichSerbow. Rjaduje Kon- 
went serbskich ewangelskich 
duchownych. - Ludowe na- 
kładnistwo Domowina tzwr, 
Sukelnska 27,02625 Budyšin. 
Redaktor a skazanki: sup. 
Siegfried Albert, Serbski kĕr- 
chow, 02625 Budyšin, tel. 
4 22 01. - Sadźba: Serbske No- 
winy Budyšin, ćišć: Serbska 
ćišćernja tzwr w Budyšinje.- 
Wuchadźa jonkroć za mĕsac. 
Přinoški a dary na konto: Sor- 
bische evangelische Super- 
in tenden tu r Bautzen, Nr. 
30 000 110, Kreissparkasse 
Bautzen, BLZ 850 549 62

Nowinarska 
rozmołwa w Dešnje

Na nowinarsku rozmołwu do 
Dešnajednja22. septembrapře- 
prosyło Spĕchowanske towar- 
stwo za serbsku rĕč w cyrkwi. 
Čehodła runje do tuteje wsy? 
Delnjoserbska rĕč je so w tutej 
cyrkwi najdlĕje wDelnjej Łužicy 
pĕstowała. W 1. 1941 bu farar 
Šwjela z Dešna wupokazany.

Po kro tk im  w obhladanju 
cyrkwje z přikładnym serbskim 
wuhotowanjom wjedźeše so roz- 
mołwa we wosadnej rumnosći 
dale. Na prašenje žurnalistow, 
čehodla njejsu so po 2. swĕtowej 
wojnje serbske kemše wobno- 
wili, wotmołwi Reinhard Rich- 
ter, farar na wotp., zo staraše so 
cyrkej w tutym času předewšĕm 
wo nĕm skich wusydlencow. 
Pozdźišo, tak Werner Mĕškank, 
zadźĕwaše cyrkej husto z wot- 
myslenjom serbskemu žiwjenju. 
Serbja sami pak njejsu dosć wo 
swoje prawa wojowali.

Serbske nabožne žiwjenje w 
Delnjej Łužicy złožuje so dźens 
předewšĕmnawl. 1987wobno- 
wjene serbske kemše, šĕsć do 
wosom wob lĕto. Prostwu towar- 
stwa, za jich rozšĕrjenje přistajić 
serbskehofararja, jecyrkej wot- 
pokazała.

Towarstwo chce w přichodźe 
wosebje spĕchować wudawanje 
serbskeje cyrkwinskeje litera- 
tury a přepytować serbske cyrk- 
winske stawizny. Zo by za to 
zajim był, wobswĕdči, zo wob- 
dźĕluje so na serbskich kemšach 
mjez 50 do 170 kemšerjow, ato  
nic jenož starša generacija, ale 
tež srjedźna a młoda. Štož chce 
towarstwu přistupić abo jeho 
dźĕło podpĕrać, njech so wobroći 
na jeho předsydstwo, Kirchli- 
ches Verwaltungsamt, 03046 
Cottbus, Gertraudenstr. 1. To- 
warstwo pyta nimo sobustawow 
tež sponsorow.

PoNC

Wĕrju, zo može Boh 
ze wšitkeho, tez z naj- 
horšeho, dobre nastać 
dać. Za to trjeba čło- 
wjekow, kotrymž služa  
wšĕ wĕcy k lĕpšemu.

Dietrich Bonhoeffer

Klĕtno. W tutej wjesce w serbskej holi přepoda so 9. septemhra no- 
wy dźĕćacy dom z 80 mĕstnami swojemu zamĕrej. Sakski ministerski 
předsyda, prof. dr. Kurt Biedenkopf, přetřiha wosobinsce w při- 
tomnosći mnohich wjesnjanow, dźĕći a hosći banćik. Farar Steffen 
Kroll postrowi w mjenje Klĕtnjanskeje ewangelskeje wosady z 
psalmowymi słowami „Dźĕći su dar Boži“ přitomnych E.B.

Přeprošujemy
06.11 - Dopředposlednja njedźela w cyrkwinskim lĕće
10.00 hodź. kemše z Božim wotkazanjom w Budyšinje w

Michałskej (sup. Albert) 
w samsnym času Boža słužba za dźĕći

13.30 hodź. kemše w Budestecach (sup. Albert)

13.11. - Předposlednja njedźela w cyrkwinskim lčće
8.30 hodź. kemše z Božim wotkazanjom w Poršicach

(farar Malink)
9.30 hodź. kemše w Slepom (sup. Albert)
11.45 hodź. nutrnosć w rozhłosu (sup. Albert)

23.11. - srjeda
14.30 hodź. wosadne popołdnjo we Wochozach (sup. Albert)

27.11. - 1. njedźela w adwenće
11.45 hodź. nutrnosć w rozhłosu (farar Malink)
15.00 hodź. wosadne popołdnjo we Łazu (sup. Albert)

03.12. - sobota
15.45 hodź. ekumeniska nutrnosć w Drježdźanach w cyrkwi

swj. Jozefa (Rehefeldska 61)
po tym  wosadne popołdnjo (Wurzenska 11-15)
(sup. Albert)

04.12. - 2. njedźela w adwenće
10.00 hodź. kemše w Budyšinje w Michałskej (sup. Albert)

w samsnym času Boža słužba za dźĕći
13.30 hodź. kemše z Božim wotkazanjom w Budestecach

(sup. Albert)


